
Shri Yoni Stavarajah

ஶ்ரீயோநிஸ்தவராஜ:

அத² யோநி-த்⁴யாநம் ।
அதிஸுலலிதகா³த்ராம் ஹாஸ்யவக்த்ராம் த்ரிநேத்ராம்
ஜிதஜலத³ஸுகாந்திம் பட்டவஸ்த்ரப்ரகாஶாம் ।
அப⁴யவரகராட்⁴யாம் ரத்நபூ⁴ஷாதிப⁴வ்யாம்
ஸுரதருதலபீட² ரத்நஸிம்ஹாஸநஸ்தா²ம் ॥ 1॥
ஹரிஹரவிதி⁴வந்த்³யாம் பு³த்³தி⁴ஶுத்³தி⁴ஸ்வரூபாம்
மத³நரஸஸமாக்தாம் காமிநீம் காமதா³த்ரீம் ।
நிகி²லஜநவிலாஸோத்³தா³மரூபாம் ப⁴வாநீம்
கலிகலுஷநிஹந்த்ரீம் யோநிரூபாம் ப⁴ஜாமி ॥ 2॥
ஶ்ரீதே³வ்யுவாச -

ப⁴க³வாந் ஸர்வத⁴ர்மஜ்ஞ குலஶாஸ்த்ரார்த²பாரக³ ।
ஸர்வம் மே கதி²தம் நாத² ந த்வேகம் பரமேஶ்வர ॥ 1॥
ஶ்ரீயோநே:ஸ்தவராஜம் ஹி ததா² கவசமுத்தமம் ।
ஶ்ரோதுமிச்சா²மி ஸர்வஜ்ஞ யதி³ தேऽஸ்தி க்ரு’பா மயி ॥ 2॥
ஸாரபூ⁴தம் மஹாதே³வ நிக³மாந்தர்க³தம் ஹர ।
யதி³ ந கத்²யதே தே³வ ப்ராணத்யாக³ம் கரோம்யஹம் ॥ 3॥
தி³வாநிஶி மஹாபா⁴க³ மமாஶ்ரு: பதிதம் ப⁴வேத் ।
அதஸ்தத்³ தே³வதே³வேஶ கத்²யதாம் மே த³யாநிதே⁴ ॥ 4॥
ஶ்ரீமஹாதே³வ உவாச ।
ஶ‍்ரு’ணு பார்வதி வக்ஷ்யாமி தே³ஹத்யாக³ம் கத²ம் குரு ।
அத்யந்தகோ³பநீயம் ஹி நிக³மே கதி²தம் புரா ॥ 5॥
ப்³ரஹ்மாவிஷ்ணுக்³ரஹாதீ³நாம் ந மயா கதி²தம் புரா ।
அகத்²யம் பரமேஶாநி இதா³நீம் கி கரோமி தே ॥ 6॥
தவ ஸ்நேஹேந ப³த்³தோ⁴ऽஹம் கத²யாமி தவ ப்ரியே ।

ஶ்ரீயோநிஸ்தவராஜ:

மாதர்தே³வி மஹாபா⁴கே³ யதி³ கஸ்மை ப்ரகாஶ்யதே ।
ஶபத²ம் குரு மே து³ர்கே³ யதி³ த்வம் மத்ப்ரியா ஸ்ம்ரு’தா ॥ 7॥
ப்³ரஹ்மா யதி³ சதுர்வக்த்ரை: பஞ்சவக்த்ரை:ஸதா³ஶிவ: ।
வர்ணிதும் ஸ்தவராஜஞ்ச ந ஶக்நோதி கதா³சந ।
ஸம்யக்³ வக்தும் ந ஶக்நோமி ஸங்க்ஷேபாத் கத²யாமி தே ॥ 8॥
ஶ்ரீ மஹாதே³வ உவாச ।
அஸ்ய ஶ்ரீ யோநிஸ்தவராஜஸ்ய குலாசார்ய-ரு’ஷி: கௌலிகச²ந்த:³ ।
ஶ்ரீயோநிரூபா த³ஶவித்³யாத்மிகா தே³வதா ஸர்வஸாத⁴நே விநியோக:³॥
ௐ யோநிரூபே மஹாமாயே ஸர்வஸம்பத்ப்ரதே³ ஶுபே⁴ ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 1॥
ஸர்வஸ்வரூபே ஸர்வேஶே ஸர்வஶக்தி ஸமந்விதே ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 2॥
மஹாகோ⁴ரே மஹாகாலி குலாசாரப்ரியே ஸதா³ ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 3॥
கோ⁴ரத³ம்ஷ்ட்ரே சோக்³ரதாரே ஸர்வஶத்ருவிநாஶிநி ॥
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 4॥
யோநிரூபா மஹாவித்³யே ஸர்வதா³ மோக்ஷதா³யிநீ ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 5॥
ஜக³த்³தா⁴த்ரி மஹாவித்³யே ஜக³து³த்³தா⁴ரகாரிணி ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 6॥
ஜக³த்³தா⁴த்ரி மஹாமாயே யோநிரூபே ஸநாதநி ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 7॥
ஜய தே³வி ஜக³ந்மாத:ஸ்ரு’ஷ்டிஸ்தி²த்யந்தகாரிணீ ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 8॥
ஸித்³தி⁴தா³த்ரி மஹாமாயே ஸர்வஸித்³தி⁴-ப்ரதா³யிநி ।
க்ரு’பயா ஸர்வஸித்³தி⁴ம் மேம் தே³ஹி தே³வி ஜக³ந்மயி ॥ 9॥
மஹாலக்ஷ்மி மஹாதே³வி மஹா-மோக்ஷ-ப்ரதா³யிநி ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 10॥

ஶ்ரீயோநிஸ்தவராஜ:

கௌ³ரீ லக்ஷ்மீஶ்ச மாதங்கீ³ து³ர்கா³ ச நவ-சண்டி³கா ।
ப³க³லாமுகீ² பு⁴வநேஶீ பை⁴ரவீ ச ததா² ப்ரியே ।
சி²ந்நமஸ்தா ச காலீ ச யோநி-ருபா ஸநாதநீ ।
க்ரு’பயா ஸர்வஸித்³தி⁴ம் மே தே³ஹி தே³வி ஜக³ந்மயி ॥ 11॥
காலீ கபாலிநீ குல்லா குரு-குல்லா விரோதி⁴நீ ।
நாயிகா விப்ரசித்தாத்³யா அந்யா யா நாயிகா ஸ்ம்ரு’தா: ।
வஸந்தி யோநிமாஶ்ரித்ய தாப்⁴யோऽபீஹ நமோ நம:॥ 12॥
அணிமாத்³யஷ்டஸித்³தி⁴ஶ்ச வஸத்யஸ்யா:ஸமீபத: ।
நமஸ்தேऽஸ்து நமஸ்தேऽஸ்து யோக³-மோக்ஷ-ப்ரதா³யிநி ॥ 13॥
ஸர்வஶக்திமயே தே³வி ஸர்வகல்மஷநாஶிநி ।
ஹே யோநே!ஹர விக்⁴நம் மே ஸர்வஸித்³தி⁴ம் ப்ரயச்ச² மே ॥ 14॥
ஆதா⁴ரபூ⁴தே ஸர்வேஷா பூஜகாநாம் ப்ரியம்வதே³ ।
ஸ்வர்க³பாதால வாஸிந்யே யோநயே ச நமோ நம:॥ 15॥
விஷ்ணுஸித்³தி⁴ப்ரதே³ தே³வி ஶிவஸித்³தி⁴ப்ரதா³யிநீ ।
ப்³ரஹ்மஸித்³தி⁴ப்ரதே³ தே³வி ராமசந்த்³ரஸ்ய ஸித்³தி⁴யே ।
ஶக்ராதீ³நாஞ்ச ஸர்வேஷாம் ஸித்³தி⁴தா³யை நமோ நம:॥ 16॥
ப²லஶ்ருதி: ।
இதி தே கதி²தம் தே³வி ஸர்வஸித்³தி⁴ப்ரதா³யகம் ।
ஸ்தோத்ர யோநேர்மஹேஶாநி ப்ரகாஶயாமி தே ப்ரியே ॥ 1॥
ஸர்வஸித்³தி⁴ப்ரத³ம் ஸ்தோத்ரம் ய: படே²த் கௌலிக: ப்ரியே ।
லிகி²த்வா புஸ்தகே தே³வி ரக்தத்³ரவ்யைஶ்ச ஸுந்த³ரி ॥ 2॥
தஸ்யா-ஸாத்⁴யாநி கர்மாணி வஶ்யாதீ³நி குலேஶ்வரி ।
நாஸ்தி நாஸ்தி புநர்நாஸ்தி நாஸ்த்யேவ பு⁴வநத்ரயே ।
ய: படே²த் ப்ராதருத்தா²ய கா³ணபத்யம் லபே⁴ந்நர:॥ 3॥
ராத்ரௌ காந்தாஸமாயோகே³ ய: படே²த் ஸாத⁴கோத்தம: ।
ஸ்தவேநாநேந ஸம்ஸ்துத்ய ஸாத⁴க: கிம் ந ஸாத⁴யேத் ॥ 4॥
ஸாலங்க்ரு’தாம் ஸ்வகாந்தாஞ்ச லீலாஹாவவிபூ⁴ஷிதாம் ।
ரக்தவஸ்த்ரபரீதா⁴நாம் க்ரு’த்வா ஸம்பூஜ்ய ஸாத⁴க: ।
போ⁴ஜயித்வா ததோ தே³வி ஸ்வயம் பு⁴ஞ்ஜீத தத்பர:॥ 5॥

ஶ்ரீயோநிஸ்தவராஜ:

மத்ஸ்யமாம்ஸாதி³காந் பு⁴க்த்வா க்ரோடே³ க்ரு’த்வா ஸ்வயோஷிதம் ।
ராத்ரௌ யதி³ ஜபேந்மந்த்ரம் ஸா து³ர்கா³ஸ ஸதா³ஶிவ: ।
ப⁴வத்யேவ ந ஸந்தே³ஹோ மம வக்த்ராத்³விநிர்க³தம் ॥ 6॥
யேந த³த்தம் மயி ஸ்தோத்ரம் ஸ ஏவ மத்³கு³ரு:ஸ்ம்ரு’தே: ।
தஸ்யைவ யதி³ ப⁴க்தி:ஸ்யாத் ஸ ப⁴வேஜ்ஜக³தீ³ஶ்வர:॥ 7॥
நமோஸ்து ஸ்தவராஜாய நம:ஸ்தவப்ரகாஶிநே ।
யத்ராஸ்தே ஸ்தவராஜோऽயம் தத்ராஸ்தே ஶ்ரீஸதா³ஶிவ:॥ 8॥
இதி ஶக்திகாக³மஸர்வஸ்வே ஹரபார்வதீஸம்வாதே³ஶ்ரீயோநிஸ்தவராஜ:ஸமாப்த: ।
Source- Shakti Agama

